
1. Ընթացիկ իրավիճակը և խնդիրները

ՀՀ քաղաքաշինության կոմիտեի ճարտարապետության և քաղաքաշինության վարչության կողմից մշակվել է ՀՀ կառավարության 2019 թվականի մայիսի 16-ի N650-Լ որոշման հավելվածի 360.2 կետով նախատեսված` «Սևան ազգային պարկի Լճաշեն-Սևանի թերակղզի հատվածի գոտևորման նախագծի և քաղաքաշինական կանոնադրության առաջադրանքը:
 Համաձայն 2019 թվականի գնումների պլանի և «Գնումների մասին» ՀՀ օրենքի 15-րդ հոդվածի 6-րդ մասի` «գնանշման հարցում» ընթացակարգի կիրառմամբ հայտարարվել է մրցույթ, «Սևան» ազգային պարկի» Լճաշեն-Սևանի թերակղզի հատվածի գոտևորման նախագծի և քաղաքաշինական կանոնադրության» նախագծի մշակման փաթեթը ֆինանսական միջոցների առկայության պարագայում ծրագիրն իրականացնելու համար: Մրցույթի  արդյունքում հաղթող ճանաչված նախագծային կազմակերպության` «Արխիտոն» սահմանափակ պատասխանատվությամբ ընկերության (այսուհետ` Ընկերություն) և ՀՀ քաղաքաշինության կոմիտեի միջև կնքվել է 2019 թվականի դեկտեմբերի 3-ի N ՀՀՔԿ-ԳՀԱՇՁԲ-19/38 պետական գնման պայմանագիր (այսուհետ` Պայմանագիր)՝ ընդամենը 43 000 000.0 (քառասուներեք միլիոն) ՀՀ դրամ արժեքի:
   ՀՀ կառավարության 2020 թվականի մարտի 19-ի N 338-Ն որոշման համաձայն հատկացվել է ֆինանսական միջոցներ և Ընկերության հետ 2020 թվականի ապրիլի 8-ին կնքվել է համաձայնագիր:
ՀՀ վարչապետի 2020 թվականի հունիսի 17-ի N ԿԱ/119-2020, հուլիսի 17-ի N ԿԱ/146-2020, օգոստոսի 28-ի N ԿԱ/181-2020 արձանագրություններով տրված հանձնարարականների (կցվում են) շրջանակներում կապալառու կազմակերպության կողմից կատարվել են մի շարք լրացուցիչ աշխատանքեր, որոնք նախատեսված չեն եղել գնման պայմանագրի N1 հավելվածի տեխնիկական բնութագրով, արդյունքում փոփոխվել են նախագծային լուծումները և նախագծի մշակման աշխատանքներն ավարտելու համար լրացուցիչ ժամանակի անհրաժեշտություն է առաջացել: ՀՀ վարչապետի 2020 թվականի նոյեմբերի 2-ի N02/12.4/47926-2020 և N02/12.4/47965-2020, N02/12.4/48086-2020 հանձնարարականներով վերը նշված հանձնարարականների ժամկետները երկաձգվել են «Ռազմական դրության» ավարտից հետո՝ 60 օր:
Միաժամանակ տեղեկացնում ենք, որ ՀՀ վարչապետի 2020 թվականի հունիսի 17-ի N ԿԱ/119-2020 արձանագրության 1-ին կետի շրջանակներում ՀՀ կադաստրի կոմիտեի ղեկավար Սուրեն Թովմասյանին հանձնարարվել էր՝ «Սևան» ազգային պարկի Լճաշեն-Սևանի թերակղզի հատվածում ծովափնյա ճեմուղու կառուցման համար անհրաժեշտ տարածքում (շուրջ 10 կմ) և դրան հարակից հատվածում քարտեզագրման և համապատասխան նիշերի որոշման նպատակով իրականացնել մրցույթ: Համաձայն պետական կարիքների համար «Սևան» ազգային պարկի ուղեգծային և 10 կմ  երկարության ճեմուղու տարածքների 1:2000 մասշտաբի տեղագրական հատակագծերի հանութագրման ծառայության մատուցման 2020 թվականի օգոստոսի 14-ի կնքված N ԿԿ-ՀԲՄԾՁԲ-20/01 պետական գնման պայմանագրի՝ նշված աշխատանքների ավարտման ժամկետը սահմանված է 2020 թվականի դեկտեմբերի 25-ին: Նշված հանույթները հիմք պետք է հանդիսանային Ընկերության կողմից մշակվող նախագծային աշխատանքների համար:
   Ընկերության 2020 թվականի հոկտեմբերի 8-ի N 5/9437-2020 գրությամբ (կցվում է) դիմել  է ՀՀ քաղաքաշինության կոմիտե՝ Պայմանագրով նախատեսված աշխատանքների կատարման ժամկետը երկարաձգելու խնդրանքով՝  «նշելով, որ մոտ երկու ամիս կորցրել են հենակետային տվյալները ճշտելու, տեղագրական հանույթը կազմելու աշխատանքներ, (որոնք պայմանագրով նախատեսված չեն եղել), առկա կառույցները հաշվառելու և նրանց ճիշտ տեղադիրքը գրանցելու աշխատանքների վրա, նախագծային լուծումները մի քանի անգամ (խնդրի քննարկման նպատակով վարչապետի աշխատակազմի ղեկավարի կողմից ձևավորված աշխատանքային խմբի առաջարկների հիման վրա) փոխվել և լրամշակվել են՝ մի շարք հանդիպումների ընթացքում արված առաջարկների համապատասխան, համավարակի հետ կապված ունեցել են մի շարք խնդիրներ՝ հեռահար աշխատելու և աշխատակիցների հիվանդությունների պատճառով, ինչպես նաև հաշվի առնելով նաև 2020 թվականի սեպտեմբերի 27-ին երկրում հայտարարված ռազմական դրության պայմանները:
Հաշվի առնելով COVID 2019-ով և ռազմական դրությամբ  պայմանավորված նախագծի բնականոն ընթացքն ապահովելուն միտված, «Քաղաքաշինության մասին և «Շրջակա միջավայրի վրա ազդեցության գնահատման փորձաքննության մասին ՀՀ օրենքների պահանջներին  համապատասխան փորձաքննական գործընթացի իրականացման ընթացքում թվով չորս հանրային լսումների անցկացման անհնարինությունն ու հետաձգումների փաստն առաջարկվում է.
- ՀՀ քաղաքաշինության կոմիտեի և Ընկերության միջև կնքված 2019 թվականի դեկտեմբերի 3-ի N ՀՀՔԿ-ԳՀԱՇՁԲ-19/38 Պայմանագրի՝ «Սևան» ազգային պարկի» Լճաշեն-Սևան թերակղզի հատվածի գոտևորման նախագծի և քաղաքաշինական կանոնադրության» մշակման աշխատանքների կատարման ժամկետի երկարաձգում՝ պայմանագրով նախատեսված պարտավորությունների կատարումն ապահովելու համար,
- «ՀՀՔԿ-ԳՀԱՇՁԲ-19/38» գնման ընթացակարգի արդյունքում կնքված պայմանագրի նկատմամբ չկիրառել Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման» կարգի 33-րդ կետի 4-րդ ենթակետի պահանջը,
- 2019 թվականի դեկտեմբերի 3-ի N ՀՀՔԿ-ԳՀԱՇՁԲ-19/38 Պայմանագրի N1 հավելվածի տեխնիկական բնութագիր-գնման ժամանակացույցում կատարել փոփոխություններ և լրացումներ:

2. Տվյալ բնագավառում իրականացվող քաղաքականություն

«Սևան» ազգային պարկի» Լճաշեն-Սևան թերակղզի հատվածի գոտևորման նախագծի և քաղաքաշինական կանոնադրության նախագծի ներդրումային բազայի ստեղծում և արդիականացում:

3. Նախագծի մշակման գործընթացում ներգրավված ինստիտուտները և անձինք

ՀՀ քաղաքաշինության կոմիտեի աշխատակիցները

4. Ակնկալվող արդյունքը

     Ավարտել ՀՀ քաղաքաշինության կոմիտեի և Ընկերության միջև կնքված 2019 թվականի դեկտեմբերի 3-ի N ՀՀՔԿ-ԳՀԱՇՁԲ-19/38 Պայմանագրով՝ «Սևան» ազգային պարկի» Լճաշեն-Սևան թերակղզի հատվածի գոտևորման նախագծի և քաղաքաշինական կանոնադրության մշակման աշխատանքների ձեռքբերման գործընթացն, ինչը Հայաստանի Հանրապետությունում կնպաստի զբոսաշրջության խթանման:


Տ Ե Ղ Ե Կ Ա Ն Ք

«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

 «Գնման պայմանագրում փոփոխություններ կատարելու թույլտվություն տալու մասին» ՀՀ կառավարության որոշման նախագծի ընդունումն այլ իրավական ակտերում փոփոխությունների անհրաժեշտություն չի առաջացնում:


Տ Ե Ղ Ե Կ Ա Ն Ք

«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ՈՒ ԵԿԱՄՈՒՏՆԵՐԻ ԱՎԵԼԱՑՄԱՆ ԵՎ ՆՎԱԶԵՑՄԱՆ ՄԱՍԻՆ


     «Գնման պայմանագրում փոփոխություններ կատարելու թույլտվություն տալու մասին» ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջացնում:




